Páipéar1- Gné Phraiticiúil – Múineadh na Gaeilge.
Ceisteanna Coitianta;
C.
An gcuirfear am na cuairte in iúl dom?
F.
Gheobhaidh tú fógra trí seachtaine ó d’fheitheoir ar dháta agus am do chuairt.
C.
Má tá mé ag déanamh Páipéar 1, an bhfuil gá dom an Ghné 

Phraiticiúil a dhéanamh?
F.
Is cuid éigeantach an ghné phraiticiúil de Pháipéar 1 a chaithfear a dhéanamh.  Mura ndéantar, gheobhaidh tú teip/neamhchríochnaithe i bPáipéar 1.
C.
An féidir liom gan bacadh leis an scéim bhliana agus an chuid eile don Ghné Phraiticiúil a dhéanamh?
F.
Ní féidir.  Caithfear gach páirt don Ghné Phraiticiúil a dhéanamh.  Mura ndéantar, gheobhaidh tú teip/neamhchríochnaithe.
C.
An féidir liom páirteanna/eilimintí atá in easnamh ó mo chomhad a thabhairt don scrúdaitheoir lá éigin eile nó iad a sheoladh chuig Oifig an SCG?
F.
Ní féidir.  Ní féidir leis an Scrúdaitheoir glacadh le haon eolas eile ach an comhad a thugtar dó/di ar an lá.  Ní féidir leis an scrúdaitheoir glacadh le heolas breise tar éis don chuairt a bheith críochnaithe. Ní ghlacfaidh Oifig an SCG ach leis an gcomhad a sheolann an Scrúdaitheoir ar ais.  Ní féidir eolas breise a chur leis an gcomhad ag dáta níos deirní.  N.B.  Moltar d’iarrthóirí a chinntiú go dtugtar comhad iomlán don scrúdaitheoir.  Mura dtugtar gheobhaidh an t-iarrthóir Teip/Neamhchríochnaithe ar pháipéar 1.
C.
Má theipeann orm sa Ghné Phraiticiúil tar éis gach rud a chur ar fáil don Ghné Phraiticiúil, an dteipeann orm i bPáipéar 1?
F.
Ní gá. Toisc go bhfuil an Ghné Phraiticiúil críochnaithe go hiomlán agat cuirfear an marc a fhaigheann tú ann leis an marc a fhaigheann tú ar Pháipéar 1 um Cháisc.  D’fhéadfá fós pas a fháil i bpáipéar 1 má fhaigheann do chuid marcanna ón Ghné Phraiticiúil agus ó Pháipéar 1 curtha le chéile an pas mharc.
C.
Cén céatadán do na marcanna ó pháipéar 1 a bhronntar ar an Ghné Phraiticiúil 
F.      Téann 15% do mharcanna páipéar 1 don Gné Phraiticiúil.
C.      An gcuirfidh an Scrúdaitheoir in iúl dom ar lá na cuairte conas mar a d’éirigh liom?

F.      Ní chuirfidh. Tá an Scrúdaitheoir ansin chun scrúdú a dhéanamh ort agus ní féidir leis/léi an toradh a thabhairt duit ar an lá.  Beidh toradh an ghné phraiticiúil ar an mbileog le toradh an scrúdaithe a chuirfear ar fáil le scrúduithe na Cásca.
C.      An féidir liom achomharc a lorg ar thoradh an ghné phraiticiúil?

F.      Is féidir leat achomharc a lorg ar thoradh Páipéar 1 agus tá an Ghné Phraiticiúil mar chuid de Pháipéar 1. Cuirfear eolas ar an bpróiseas achomharc ar fáil le torthaí scrúdaithe na Cásca.
C.      Níl rang agam. An féidir liom an Ghné Phraiticiúil de Pháipéar 1 a dhéanamh?

F.      Tá sé riachtanach go ndéanfar an Ghné Phraiticiúil de Pháipéar 1 i suíomh ranga bunscoile.  Caithfidh tú socrú a dhéanamh le do Phríomhoide Scoile rang a fháil, má tá tú ag obair mar mhúinteoir Riachtanais Speisialta nó mar mhúinteoir tacaíochta. Tá sé suas duit féin cé mhéad ama is mian leat a chaitheamh leis an rang roimh an gcuairt.  Molann muid duit do dhóthain ama a thabhairt duit féin chun aithne a chur ar an rang agus chun an Ghné Phraiticiúil a chríochnú go sásúil.
C.      Níl mé ag múineadh faoi láthair. An féidir liom an Ghné Phraiticiúil a 


dhéanamh?

F.      Is féidir, ach caithfidh tú socruithe a dhéanamh rang a fháil le cead an Phríomhoide Bunscoile.
C.     Is múinteoir acmhainne/tacaíochta mé.  An féidir liom an ceacht a mhúineadh don ghrúpa seo?

F.      Ní féidir.  Caithfear an Ghné Phraiticiúil de Pháipéar 1, Múineadh na Gaeilge a dhéanamh i suíomh rang(anna) bunscoile.
C.      Táim ag múineadh i Scoil Speisialta.  An féidir liom an Ghné Phraiticiúil a dhéanamh i Scoil Speisialta?
F.      Déantar déileáil le múinteoirí atá ag múineadh i scoil speisialta cás ar chás.  Caithfear na riachtanais mar atá léirithe i ‘Cóir Ghaoithe’ a chomhlíonadh go sásúil.
C.      Cén fáth go gcaithfidh muid an Comhad ina bhfuil an Scéim Bhliana, Scéim Sheachtainiúil agus an ceacht a thabhairt don Scrúdaitheoir.
F.      Tabharfaidh an Scrúdaitheoir an comhad ar ais leis/léi go Coláiste Mhuire Marino.  Má lorgaíonn tú achomharc ar thoradh Páipéar 1, bainfear úsáid as an gcomhad agus as nótaí an Scrúdaitheora chun measúnú a dhéanamh ar an Ghné Phraiticiúil arís.
C.     Cá féidir liom leagan amach na dteimpléid a fháil don scéim bhliana, scéim sheachtainiúil agus an ceacht?

F.      Is féidir teimpléid a íoslódáil ó shuíomh idirlín Choláiste Mhuire, Marino/SCG (www.scgweb.ie). Cliceáil ar ‘Scrúdú’ ansin ‘Gné Phraiticiúil’.  Tá teimpléid ar fáil i dhá ghrúpa: naíonáin shóisearach go dtí Rang 1 agus ó Rang 2 go dtí Rang 6.  Tá sé tábhachtach an teimpléad cuí a íoslódáil do do rang.  Is féidir íoslódáil a dhéanamh ar chlúdach an chomhaid chomh maith.
Q.       Má theipeann mé Páipéar 1 agus socraíonn mé é a athhéanamh i mí Lúnasa, an gcaithfidh mé an Ghné Phraiticiúil de Pháipéar 1 a dhéanamh arís?

F.      Má bhain tú amach pas sa Ghné Phraiticiúil beidh rogha agat an marc sin  a iompar ar aghaidh nó tabhairt faoin Ghné Phraiticiúil arís. Má theip ort sa Ghné Phraiticiúil beidh sé le athdéanamh mar gur cuid de Pháipéar 1 an ghné phraiticiúil, Múineadh na Gaeilge.  Cuirfear eolas ar fáil le torthaí scrúdaithe na Cásca.  (Beidh na hatrialacha sna Gnéithe Praiticiúla a dhéanamh i mí Mheithimh).

C.      Cén fhad a mhairfidh an chuairt don Ghné Phraiticiúil - Múineadh na Gaeilge.
F.      Mairfidh an chuairt timpeall 35 – 50 nóiméad.

